
				ଏହି ପୃଷ୍ଠାଟି ବୈଧ ହୋଇସାରିଛି
( ୫୨ )





ଦିବ୍ୟ ଯେ କାମେନୀମାନେ ହୋଇଣ ସୁବେଶ । 

ଗୀତ ନାଟ ମଙ୍ଗଳ ୧୨ କରିବେ ଚଉପାଶ ହେ ।।୧୬।। 

ମୁକୁତା ଝରାରେ୧୩ ଗୃହ କାନ୍ଥ ନିବାଡିବ । 

ରାମଚନ୍ଦ୍ର ଚିତ୍ରପଟ ସମସ୍ତ ଲିହିବ ହେ ।।୧୭।। 

ଦଶଅବତାର ମହାଭାରତହିଂ ଥିବ । 

ଚିତ୍ର ବିଚିତ୍ର କରିଣ ପ୍ରତିମା ଲେଖିବ ହେ ।।୧୮।।

ଚଣ୍ଡାଳ ବ୍ରାହ୍ମଣ ଆଉ ସବୁ ବିରଚିବ । 

ଯେମନ୍ତ ଭାର୍ଜନ ତାହା ତେମନ୍ତ କରିବ ହେ ।।୧୯।। 

ବିଦ୍ୟାବନ୍ତ ବ୍ରାହ୍ମଣ ପ୍ରୋହିତ ପାଟଯୋଷୀ । 

କବିତାମାନଙ୍କୁ ୧୪ ତୁମ୍ଭେ ଆଣିବ ବିଶ୍ବାସି ହେ ।।୨୦।। 

ନାନା ବିଧି କରି ଯେ ଭୋଜନ ସଞ୍ଚାଦେବ ୧୫ । 

ସମ୍ଭାରମାନ ଯେ ସବୁ ଦେଉ ୧୬ ନ ସରିବ ହେ ।।୨୧।। 

କେହି ନ ପାଇଲା ଯେବେ ଶୁଣିମଈଂ । 

ଦୋଷ ଅନୁରୂପେ ଦଣ୍ଡ ପାଇବଟି ସେହି ହେ ।।୨୨।। 

ଯେମନ୍ତେ ଉଣା ଆମ୍ଭଂକୁ ନୋହେ ଲୋକାନ୍ତରେ ୧୭ । 

ଅଙ୍ଗ ବୋଝ କରି କାର୍ଯ୍ୟକର ଯେ ଯାହାରେ ହେ ।।୨୩।।







୧୨ । ମଙ୍ଗଳ ଯେ (ପୋଥିପାଠ) । ୧୩ । କାନ୍ଥରେ ( ପୋଥିପାଠ) । 

୧୪ । 'କବିତା' ଶବ୍ଦ ଏଠାରେ ବୋଧହୁଏ ଆର୍ଶୀର୍ବାଦ ଶ୍ଳୋକାବଳୀ ଅର୍ଥରେ ବ୍ୟବହୃତ । 

୧୫ । ସଞ୍ଚା = ବିଶିଷ୍ଟ ଅତିଥିଙ୍କୁ ଦିଆଯାଉଥିବା ଖାଦ୍ୟୋପକରଣ ।
 
୧୬ । ଦେଉଂ = ଦେଉଥିଲେହେଁ ।
 
୧୭ । ଯେପରି କେହି ନିନ୍ଦା ନକରନ୍ତି ଏ ପାଦର ଅର୍ଥ ।

